
Ajapajapa Stotram

ಅಜಪಾಜಪಸ್ತೋತ್ರಂ

ಓಂ ತತ್ಸತ್ ಬ್ರಹ್ಮಣೇ ನಮಃ .
ಓಂ ಮೂಲಾಧಾರೇ ವಾರಿಜಪತ್ರೇ ಚತರಸ್ರೇ
ವಂಶಂಷಂಸಂ ವರ್ಣ ವಿಶಾಲಂ ಸುವಿಶಾಲಂ .

ರಕ್ತಂವರ್ಣೇ ಶ್ರೀಗಣನಾಥಂ ಭಗವಂತಂ
ದತ್ತಾತ್ರೇಯಂ ಶ್ರೀಗುರುಮೂರ್ತಿಂ ಪ್ರಣತೋಽಸ್ಮಿ .. 1..
ಸ್ವಾಧಿಷ್ಠಾನೇ ಷಟ್ದಲ ಪದ್ಮೇ ತನುಲಿಂಗಂ
ಬಂಲಾಂತಂ ತತ್ ವರ್ಣಮಯಾಭಂ ಸುವಿಶಾಲಂ .

ಪೀತಂವರ್ಣಂ ವಾಕ್ಪತಿ ರೂಪಂ ದ್ರುಹಿಣಂತಂ
ದತ್ತಾತ್ರೇಯಂ ಶ್ರೀಗುರುಮೂರ್ತಿಂ ಪ್ರಣತೋಽಸ್ಮಿ .. 2..
ನಾಭೌ ಪದ್ಮಂಯತ್ರದಶಾಢಾಂ ಡಂಫಂ ವರ್ಣಂ
ಲಕ್ಷ್ಮೀಕಾಂತಂ ಗರುಡಾರುಢಂ ನರವೀರಂ .

ನೀಲಂವರ್ಣಂ ನಿರ್ಗುಣರೂಪಂ ನಿಗಮಾಂತಂ
ದತ್ತಾತ್ರೇಯಂ ಶ್ರೀಗುರುಮೂರ್ತಿಂ ಪ್ರಣತೋಽಸ್ಮಿ .. 3..
ಹೃತ್ಪದ್ಮಾಂತೇ ದ್ವಾದಶಪತ್ರೇ ಕಂಠಂ ವರ್ಣೇ
ಶೈವಂಸಾಂಬ ಪಾರಮಹಂಸ್ಯಂ ರಮಯಂತಂ .

ಸರ್ಗತ್ರಾಣಾದ್ಯಂತಕರಂತಂ ಶಿವರೂಪಂ
ದತ್ತಾತ್ರೇಯಂ ಶ್ರೀಗುರುಮೂರ್ತಿಂ ಪ್ರಣತೋಽಸ್ಮಿ .. 4..
ಕಂಠಸ್ಥಾನೇ ಚಕ್ರವಿಶುದ್ಧೇ ಕಮಲಾಂತೇ
ಚಂದ್ರಾಕಾರೇ ಷೋಡಶಪತ್ರೇ ಸ್ವರಯುಕ್ತೇ .

ಮಾಯಾಧೀಶಂ ಜೀವವಿಶೇಷಂ ಸ್ಥಿತಿಮಂತಂ
ದತ್ತಾತ್ರೇಯಂ ಶ್ರೀಗುರುಮೂರ್ತಿಂ ಪ್ರಣತೋಽಸ್ಮಿ .. 5..
ಆಜ್ಞಾಚಕ್ರೇ ಭ್ರೂಯುಗಮಧ್ಯೇ ದ್ವಿದಲಾಂತೇ
ಹಂಕ್ಷಂ ಬೀಜಂ ಜ್ಞಾನಸಮುದ್ರಂ ಪರಮಂತಂ .

ವಿದ್ಯುದ್ವರ್ಣಂ ಆತ್ಮ ಸ್ವರೂಪಂ ನಿಗಮಾಗ್ರಿಂ
ದತ್ತಾತ್ರೇಯಂ ಶ್ರೀಗುರುಮೂರ್ತಿಂ ಪ್ರಣತೋಽಸ್ಮಿ .. 6..
ಮೂರ್ಧ್ನಿಸ್ಥಾನೇ ಪತ್ರಸಹಸ್ರೈರ್ಯುತ ಪದ್ಮೇ

ಅಜಪಾಜಪಸ್ತೋತ್ರಂ

ಪೀಯೂಷಾಬ್ಧೇರಂತ ರಂಗಂತ್ತಂ ಅಮೃತೌಚಂ .

ಹಂಸಾಖ್ಯಂತಂ ರೂಪಮತೀತಂ ಚ ತುರೀಯಂ
ದತ್ತಾತ್ರೇಯಂ ಶ್ರೀಗುರುಮೂರ್ತಿಂ ಪ್ರಣತೋಽಸ್ಮಿ .. 7..
ಬ್ರಹ್ಮಾನಂದಂ ಬ್ರಹ್ಮಮುಕುಂದಾದಿ ಸ್ವರೂಪಂ
ಬ್ರಹ್ಮಜ್ಞಾನಂ ಜ್ಞಾನಮಯಂತಂ ತಮರೂಪಂ .

ಬ್ರಹ್ಮಜ್ಞಾನಂ ಜ್ಞಾನಿ ಮುನೀಂದ್ರೈ ರುಚಿತಾಂಂಗಂ
ದತ್ತಾತ್ರೇಯಂ ಶ್ರೀಗುರುಮೂರ್ತಿಂ ಪ್ರಣತೋಽಸ್ಮಿ .. 8..
ಶಾಂತಾಂಕಾರಂ ಶೇಷಶಯಾನಂ ಸುರವಂದ್ಯಂ
ಲಕ್ಷ್ಮೀಕಾಂತಂ ಕೋಮಲಗಾತ್ರಂ ಕಮಲಾಕ್ಷಂ .

ಚಿಂತಾರತ್ನಂ ಚಿದ್ಘನಪೂರ್ಣಂ ದ್ವಿಜರಾಜಂ
ದತ್ತಾತ್ರೇಯಂ ಶ್ರೀಗುರುಮೂರ್ತಿಂ ಪ್ರಣತೋಽಸ್ಮಿ .. 9..
ಚಿತ್ ಓಂಕಾರೈಃ ಸಂಗನಿನಾದೈಃ ಅತಿವೇದ್ಯೈಃ
ಕಾದಿಕ್ಷಾಂತೈರ್ಹಕ್ಷರಂವರ್ಣೈಃ ಪರಿಪೂರ್ಣಂ .

ವೇದಾಂತಾವೇದ್ಯೈಸ್ತತ್ ಚ ಜ್ಞಾನೈರನುವೇದ್ಯಂ
ದತ್ತಾತ್ರೇಯಂ ಶ್ರೀಗುರುಮೂರ್ತಿಂ ಪ್ರಣತೋಽಸ್ಮಿ .. 10..
ಆಧಾರೇ ಲಿಂಗನಾಭೌ ಹೃದಯ ಸರಸಿಜೇ .

ತಾಲುಮೂಲೇ ಲಲಾಟೇ ದ್ವೇಪತ್ರೇ ಷೋಡಶಾರೇ .

ದ್ವಿದಶ ದಶದಲೇ ದ್ವಾದಶರ್ಯೇ ಚತುಷ್ಕೇ .. 11..

ವಂಸಾಂತೇ ಬಂಲಂಮಧ್ಯೇ ಡಂಫಂ ಕಂಠಂಸಹಿತೇ .

ಕಂಠದೇಶೇ ಸ್ವರಾಣಾಂ ಹಂಕ್ಷಂ ತತ್ ಚಾರ್ಥಯುಕ್ತಂ .

ಸಕಲ ದಲಗತಂ ವರ್ಣೇ ರೂಪಂ ನಮಾಮಿ .. 12..

ಹಂಸೋ ಗಣೇಶೋವಿಧಿರೇವ ಹಂಸೋ
ಹಂಸೋ ಹರಿರ್ಹಂಸ ಮಯಶ್ಚ ಶಂಭುಃ .
ಹಂಸೋಹಮಾತ್ಮಾ ಪರಮಾತ್ಮ ಹಂಸೋ
ಹಂಸೋ ಹಿ ಜೀವೋ ಗುರುರೇವಹಂಸಃ .. 13..
ಗಮಾಗಮಸ್ಥಂಗಮನಾದಿ ರೂಪಂ
ಚಿದ್ರೂಪ ರೂಪಂತಿ ಮಿರಾಯಹಾರಂ .

ಪಶ್ಯಾಮಿತಂ ಸರ್ವಜನಾಂ ತರಸ್ಥಂ
ನಮಾಮಿ ಹಂಸಂ ಪರಮಾತ್ಮ ರೂಪಂ .. 14..

ಹಂಸಹಂಸೇತಿಯೋ ಬ್ರೂಯಾದ್ಯೋವೈನಾಮ ಸದಾಶಿವಃ .
ಮಾನವಸ್ತಪಠೇನ್ನಿತ್ಯಂ ಬ್ರಹ್ಮಲೋಕಂ ಸಗಚ್ಛತಿ ..

ಇತಿ ಶ್ರೀ ಅಜಪಾಜಪಸ್ತೋತ್ರಂ ಸಮಾಪ್ತೋಂ ತತ್ಸತ್ ..

Notes:

1. Verse 1 to 7 give the distribution of the syllables to the

chakra and other information like their region, color, etc

and deities - Ganesha, Brahma, Vishnu, and Shiva.

2. Verse 8, 9 and 10 are the triple forms of Dattatreya of

Brahma, Vishnu, and Shiva.

3. Verse 11, 12, 13, and 14 are more like summaries with

explanations of the ajapA japa mantra of Hamsa.

4. The last is the closing verse.

5. Verses 11 and 12 have only three lines each as it is the

extract or summary, a form of ‘at a quick glance’ of

previous verses (1 to 10) and the group of 13 and 14

verses pertains to ajapa-japa.

